
Tus Xeem DLM mas tsis ntsuas sij hawm 
xeem. Yuav muab daim ntawv xeem rau 
txhua tus tub ntxhais kawm ntawv raws nws 
tus kheej. Ib tug tub ntxhais kawm ntawv 
yuav siv tau ntau hnub tom ntej no los xeem 
los tau, tsuav kom nws ua tiav rau thaum lub 
sij hawm xeem xwb. Lub sij hawm yuav siv 
los xeem tag nrho mas nws sib txawv; tiam 
sis, kwv yees tau tias yuav siv sij hawm li 
ntawm 2.5 teev thiaj li xeem tas.  
 
Kuv yuav nrhiav tau cov lus nug ua piv txwv 
hauv daim xeem los sis cov lus nug coj los 
xyaum qhov twg? 
Muaj cov nqe lus nug ua piv txwv ntawm:  
http://dynamiclearningmaps.org/content/ 
releasedtestlets_im.  
 
Cov nqe lus nug no muaj ntsis zoo li cov uas 
nyob hauv daim ntawv xeem tiag tiag uas tej 
zaum yuav nug hauv tus xeem DLM. Cov lus 
nug hauv daim xeem DLM tam sim no mas 
tsis tso tawm.  
 
Yuav npaj koj tus me nyuam mus xeem  
Tus Xeem DLM li cas?  
Xyuas kom koj tus me nyuam pw zoo hmo 
ntawd thiab noj tshais kom zoo. Zam cov kev 
cuam tshuam koj tus me nyuam txoj dej num 
uas niaj hnub ua thaum lub sij hawm uas 
muaj xeem no.  
 
Yuav nrhiav tau cov lus qhia ntxiv txog tus 
xeem DLM ntawm: 
http://dynamiclearningmaps.org/ 

Tus xeem Dynamic Learning Maps (DLM)  
yog dab tsi? 
Tus xeem DLM ntsuas txoj kev kawm ntawv 
hauv cov tub ntxhais kawm ntawv uas laj lim 
tswv yim khiav qeeb heev hauv cov kev kawm 
txog Lus Askiv thiab kev kawm leb rau cov tub 
ntxhais kawm ntawv nyob qib kawm 3-11, kev 
tshawb fawb (science) rau cov tub ntxhais 
kawm ntawv nyob qib kawm 4 thiab 8-11, 
thiab kev kawm txog txoj kev ua neej (social 
studies) rau cov tub ntxhais kawm ntawv nyob 
hauv qib kawm 4, 8, thiab 10. Qhov no yog ib 
tug xeem hauv online uas xa rau hauv 
computer; tiam sis, tej co tub ntxhais kawm 
ntawv mas yuav tsum tau muaj ib tug kws qhia 
ntawv los nyeem cov nqe lus xeem rau lawv. 
Tus kws qhia ntawv yuav ntaus tus tub ntxhais 
kawm ntawv cov lus teb rau hauv online.  
 
Cov lus qhia ua rau cov tub ntxhais kawm 
ntawv no yog raws Wisconsin Essential 
Elements thiab sib txig nrog Wisconsin 
Academic Standards.  
 
Wisconsin Essential Elements (EEs) yog  
dab tsi? 
Wisconsin Essential Elements (EEs) yog lwm 
cov qauv ntsuas txog kev kawm (alternate 
achievement standards) lus Askiv, kev ua 
zauv thiab kev tshawb fawb (science).  
 
Tau tsim cov EEs kom ua tau raws li qhov 
Teb Chaws Mis Kas Tuam Tsev Xyuas Txog 
Kev Kawm Ntawv kom Wisconsin yuav tsum 
tau muaj lwm cov qauv ntsuas txog kev 
kawm rau nws cov tub ntxhais kawm ntawv 
uas laj lim tswv yim khiav qeeb heev uas 

 pom meej tias yeej txuas mus rau cov 
qauv kawm ntawv hauv qib theem, 

 txhawb nqa txoj kev kawm ntawv li 
rau sawv daws, thiab 

 qog qhia tau txog txoj kev txiav txim 
raws kev txawj ntse uas muaj qhov 
kev cia siab ntau tshaj plaws.  

Yuav nrhiav tau cov lus qhia txog  
Wisconsin Essential Elements ntawm 
http://sped.dpi.wi.gov/sped_assmt-ee.  
 
Yuav siv qhov xeem tau ntawd li cas? 
Qhov xeem tau hauv tus xeem DLM muab 
cov lus qhia txog tus tub ntxhais kawm 
ntawv txoj kev kawm tau. Yuav kom paub 
meej dua seb kawm tau li cas tiag, yuav tau 
suav cov ntawv ua hauv chav kawm txhua 
hnub, lwm cov kev xeem, cov ntawv nqa ua 
tom tsev, thiab lwm cov dej num hauv kev 
kawm. Thov nrog cov kws qhia ntawv thiab 
cov kws pab tawm tswv yim tham txog seb 
yuav siv cov lus qhia hauv tus xeem DLM li 
cas nrog lub tsev kawm ntawv thiab seb cov 
lus qhia hauv chav kawm pab tau koj tus me 
nyuam cov hom phiaj kawm ntawv li cas.  
 
Qhov xeem tau hauv Tus Xeem DLM yog siv 
los ntawm Tuam Tsev Saib Xyuas Tsoom Fwv 
Kev Qhia Ntawv Dawb kom thiaj li  

 ua tau raws li qhov yuav tsum tau 
muaj raws li txoj cai hais txog seb cov 
tsev kawm ntawv uas ua tau tsis zoo 
yog lub twg raws li txhais los ntawm 
s. 115.38(4), Wis. Stats;  

 ua tau raws li nom tswv teb chaws 
Title I (NCLB) qhov kom yuav tsum 
tau muaj los xyuas txog qhov ua tau 
zoo tsim nyog hauv cov tsev kawm 
ntawv uas yog Title I; thiab  

 xyuas seb cov tsev kawm ntawv thiab 
cov cheeb tsam thoob plaws hauv 

xeeb ua tau txog twg raws li 
Wisconsin cov qauv txog kev paub.  

 
 
Yuav muab hom paj xyeem dab tsi? 
DLM tau tsim daim ntawv qhia txog tus tub 
ntxhais kawm ntawv txoj kev kawm, hu ua 
Daim Qhia Txog Kev Ua. Daim ntawv qhia no 
yog tsim los pab cov tub ntxhais kawm ntawv, 
cov niam txiv, thiab cov kws qhia ntawv 
txheeb xyuas qhov uas nws txawj thiab qhov 
uas nws yuav tau kawm ntxiv uas muaj feem 
rau qib kawm hauv Wisconsin Essential 
Elements.  
 
Daim Qhia Txog Kev Ua qhia txog seb koj tus 
me nyuam ua tau zoo npaum li cas hauv cov 
kev xeem ntawd. DLM cov theem uas qhia 
tias ua tau zoo li cas, raws li txhais los ntawm 
cov kws qhia ntawv, muaj raws li nram qab 
no: Tab tom pib, Yuav txog hom phiaj, Raws 
hom phiaj, thiab Nkag siab txhua yam lawm.  
 
Yuav nrhiav tau cov lus qhia ntxiv txog  
daim ntawv qhia paj xyeem ntawm 
http://dpi.wi.gov/assessment/dlm/data.  
 
Yuav xeem rau thaum twg? 
Yuav muab tus DLM rau cov tub ntxhais 
kawm ntawv hauv qib kawm 3-11 xeem 
thaum Lub Peb Hlis Ntuj tim 20 txog Lub  
Tsib Hlis Ntuj Tim 5, 2017. Cov tsev kawm 
ntawv nyias teem nyias lub caij nyoog los 
xeem kom nyob rau hauv lub sij hawm xeem. 
Yog hais tias ib tug tub ntxhais kawm ntawv 
ncua thaum lub sij hawm xeem, nws yog ib 
qho tseem ceeb uas yuav tau teem ib lub sij 
hawm rau nws mus xeem kom tau.  
 
 

http://sped.dpi.wi.gov/sped_assmt-ee
http://dpi.wi.gov/assessment/dlm/data

